
Lingua:

Questa glista da controlla po vegnir duvrada per far in’autovalitaziun (colonna 1) e per laschar valitar sias conuschientschas  
linguisticas dad autras persunas, p.ex. da scolastAs (colonna 2). Sch’i sa tracta da conuschientschas betg anc acquistadas,  
duess ins inditgar l’impurtanza ch’ellas han per emprender la lingua (colonna 3 = finamiras). 
Las lingias vidas èn previsas per inditgar quai ch’ins sa uschiglio anc u quai ch’è impurtant per emprender sin quest nivel.  

Utilisar ils suandants segns:
En las colonnas 1 e 2  
3 Jau poss far quai sut circumstanzas normalas
33 Jau poss far quai senza difficultads

Sch’ins po far in crutsch tar pli che 80% dals puncts, han ins probablamain cuntanschì il nivel A2.

Tadlar 1 2 3

Jau poss chapir quai ch’ins di a mai plaunsieu e cleramain en ina simpla conversaziun da mintgadi; igl è pussaivel  
da ma far chapir, sche l’interlocutur / a sa dat bregia.

Jau poss chapir en general il tema d’ina conversaziun fatga en mia preschientscha, sch’ins discurra plaunsieu  
e cleramain.

Jau poss chapir frasas, expressiuns e pleds, sch’i sa tracta da chaussas che ma pertutgan directamain  
(p.ex. infurmaziuns fundamentalas davart mia persuna, mia famiglia, las cumpras, la lavur, il conturn immediat).

Jau poss chapir l’essenzial dad infurmaziuns u communicaziuns curtas, simplas e cleras.

Jau poss chapir las infurmaziuns principalas da curtas registraziuns discurridas plaunsieu e cleramain, sch’i sa tracta 
da chaussas da mintgadi e previsiblas.

Jau poss chapir las infurmaziuns principalas da novitads a la televisiun davart eveniments, accidents etc., sch’il  
commentari è accumpagnà da maletgs.

Leger 1 2 3

Jau poss chapir las infurmaziuns impurtantas da communicaziuns u artitgels da gasetta simpels e bain structurads 
cun blers maletgs, nums e cifras.

Jau poss chapir ina brev persunala simpla, en la quala insatgi raquinta da chaussas da mintgadi u fa dumondas  
sur da quellas.

Jau poss chapir communicaziuns simplas en scrit da conuschents u collavuraturs (p.ex. per ma dir cura ch’ins 
s’entaupa per dar ballape u che jau duaja vegnir pli baud a lavurar).

Jau poss chattar las indicaziuns las pli impurtantas en fegls d’infurmaziun davart activitads dal temp liber, exposiziuns etc.

Jau poss guardar tras spert ils inserats pitschens en la gasetta, chattar la rubrica giavischada e prender ora  
las infurmaziuns impurtantas, p.ex. grondezza e pretsch d’abitaziuns, autos, computers etc.

Jau poss chapir simplas instrucziuns da diever per apparats (p.ex. per il telefon public).

Jau poss chapir simpels messadis e texts d’agid da programs da computer.

Jau poss chapir raquints curts che tractan da chaussas da mintgadi e temas conuschents, sch’els èn scrits en in  
linguatg simpel.

Participar ad ina conversaziun 1 2 3

Jau poss far simplas cumissiuns en ina fatschenta, sin posta u sin banca.

Jau poss utilisar ils meds da transport publics (bus, tren e taxi), dumandar infurmaziuns simplas e cumprar bigliets.

Jau poss dumandar simplas infurmaziuns per in viadi.

Jau poss pustar insatge da baiver e da mangiar.

Jau poss far simplas cumissiuns, dir tge che jau tschertg e dumandar il pretsch.

Jau poss dumandar u inditgar la via cun ina charta u in plan.

Jau poss salidar insatgi, dumandar co ch’i giaja e reagir sin novitads.

Jau poss envidar insatgi e reagir, sch’insatgi m’envida.

Jau poss ma perstgisar e reagir sin perstgisas.

En colonna 3
! Quai è ina finamira per mai
!! Quai ha prioritad per mai

Jau poss dir tge che jau hai gugent e tge betg.

Jau poss discutar cun auters da quai ch’ins vul far, nua ch’ins vul ir e far giu cura e nua ch’ins s’entaupa.

Jau poss tschentar dumondas davart la lavur ed il temp liber e respunder a talas dumondas.

S’exprimer en moda coerenta 1 2 3

Jau poss descriver mamez / mamezza, mia famiglia ed autras persunas.

Jau poss descriver nua che jau abitesch.

Jau poss rapportar d’in eveniment en moda curta e simpla.

Jau poss descriver mia furmaziun e mia activitad professiunala actuala u passada.

Jau poss discurrer en furma simpla da mes hobis e da mes interess.

Jau poss raquintar d’activitads e d’experientschas persunalas (p.ex. la fin d’emna passada, mias vacanzas).

Strategias 1 2 3

Jau poss ma drizzar ad insatgi.

Jau poss inditgar cura che jau chapesch.

Jau poss dumandar cun pleds simpels da repeter insatge.

Qualitad / Meds linguistics 1 2 3

Jau poss ma far chapir cun agid da frasas emprendidas ordadora e d’intginas expressiuns simplas.

Jau poss colliar gruppas da pleds cun pleds simpels sco «e», «ma» e «perquai che».

Jau poss utilisar correctamain intgins simpels models da frasas.

Mes stgazi da pleds basta per vegnir a frida en simplas situaziuns da mintgadi.

Scriver 1 2 3

Jau poss scriver ina notizia u ina communicaziun curta e simpla.

Jau poss descriver cun frasas simplas in eveniment e dir tge ch’è succedì nua e cura (p.ex. in accident, ina festa).

Jau poss scriver cun frasas ed expressiuns simplas davart aspects da mia vita da mintgadi (persunas, lieus, lavur, 
scola, famiglia, hobis).

Jau poss dar, en in questiunari, infurmaziuns davart mia furmaziun, mia lavur, mes interess e mias conuschientschas 
spezialas.

Jau poss ma preschentar curtamain en ina brev cun frasas ed expressiuns simplas (famiglia, scola, lavur, hobis).

Jau poss scriver ina curta brev cun utilisar formulaziuns simplas per m’adressar ad insatgi, salidar, engraziar  
e dumandar insatge.

Jau poss scriver frasas simplas e las colliar cun pleds sco «e», «ma», «perquai che».

Jau poss utilisar ils pleds necessaris per exprimer la successiun cronologica dad eveniments («l’emprim», «alura», 
«suenter», «pli tard»).

